
Аннотация
Мақалада дақылды өсіру технологиясы өсімдіктің фотосинтез

өнімділігінің деңгейін өзгертетін күшті құрал бола отырып, дақылда
түзілетін абсолютті құрғақ заттардың жинақталу динамикасына және
өнімнің құрылымдық элементтерінің қалыптасуына әсер ететіндігі
көрсетілген. Жүргізілген математикалық талдаулар нәтижелері суармалы
жағдайда күздік бидайды жүйек үстіне себу технологиясымен өсіру тиімді
(қосымша өнім 5,21 ц/га) болатындығын дәлелдейді.

Кілтті сөздер: күздік бидай, технология, фотосинтетикалық әрекет,
фотосинтездің таза өнімділігі, құрғақ заттардың жинақталуы, өнімділік.

Кіріспе
Қазақстанның оңтүстік

суармалы аймағы күздік бидай
дақылын өсіру үшін айтарлықтай
қолайлы болып табылады. Жылы
кезеңнің барынша ұзақ болуы,
күзгі, қысқы және ерте көктемгі
кезеңдерде түсетін атфосфералық
ылғалдың мол болуы, жарық пен
жылудың барынша көптігі күзгі
астық дақылдарынан жоғары және
тұрақты өнім алуға себепші
болады.

Соңғы жылдары шет елдерде
ауыл шаруашылық дақылдарын
өсірудің жүйек үстіне себу
технологиясы кең таралуда.
Мексика, Сирия, Пакистан,
Индонезия, АҚШ, Канада сияқты

елдерде бұл технологиямен
өсірілетін егістік алқап жалпы
суармалы жерлердің 2-ден 18 -ге
дейінгі пайызын құрап отыр және
ауылшаруашылық дақылдарының
өнімділігін айтарлықтай
жоғарылатуға қол жеткізуде [1].

Қазақстанның топырақ
климаттық жағдайын ескере
отырып бұл үдемелі себу тәсілін
бейімдеу және оған түзету енгізу
және ылғал – қор үнемдеуші өсіру
технологиясын жасау нәтижесінде
күздік бидай өнімділігі арттыруға
қол жеткізіліп, фермерлердің
әлеуметтік жағдайы жақсаратын
болады.

Күздік бидай Қазақстанның
оңтүстік және оңтүстік шығыс



аймағындағы суармалы
жерлерінде әр жылдары 180-220
мың га алқабында өсіріледі.
Дақылдың соңғы 20 жыл ішіндегі
орташа өнімділігі 18-27 ц/га
аралығында ауытқиды [2].

Ауа райының қолайлы
болған жылдары тәлімі жерлердегі
өнімділік суармалы алқаптармен
салыстырғанда айтарлықтай
ауытқу бола бермейді. Дегенмен
суармалы жерлерде өнімділіктің
тұрақты болуына кепілдік бар [3].

Жарық өсімдіктің
фотосинтетикалық әрекетінің
негізі бола отырып, оларды
фотосинтетикалық белсенді
радиациямен (ФБР) қамтамасыз
етеді, қор жеткізуші ықпал бола
отырып, өнімділік денгейінің
қаншалықты мөлшерде
болатындығын айқындайды.

Өсімдіктің ассимиляциялық
аппаратының жұмыс ұзақтығы
және көлемі өнім түзуде маңызды
орын алатындығын көптеген
зерттеу жұмыстарының
нәтижелері растайды [4,5,6].

Барлық ауылшаруашылық
дақылдарына тән ортақ қасиет
егістіктегі фотосинтез
заңдылықтары және өнімділікті
түзу ерекшеліктері күздік бидай
өсімдігінде де болады, бірақ бұл
дақылдың бірқатар биологиялық
ерекшеліктері өсімдіктің
фототсинтетикалық әрекеттері мен
оның көрсеткіштерін бағалауда
өзіндік түзетулерді енгізуді қажет
етеді.

А.А. Ничипоровичтің
тұжырымдаған фотосинтетикалық
өнімділіктің сандық теориясын
күздік бидай дақылын өсіру
барысында фотосинтетикалық

әрекеттердің негізгі принцптері
мен оларды оңтайландыру
жолдарын қолдануға болады [7].
Өсімдіктің фотосинтетикалық
әрекетін жан-жақты зерттеудің
қажеттілігі оның тұтас ағза
қызметін атқаруына байланысты
нақты аудандастырылған
аймақтағы қоршаған орта
жағдайлары мен қолданылған
өсіру технологиясы ескерілгенде
өте құнды болып табылады.

Оңтүстік Қазақстанның
суармалы жерлерінде астық
өндірісін арттыру мәселесін
шешуде егіншілік мәдениетін
көтеру және өндіріске жаңа
жоғары өнімді күздік бидай
сорттарын енгізмен қатар
өнімділікті жоғарылатудың
физиологиялық-биохимиялық
негізін анықтау, бұл тұрғыда ең
алдымен фотосинтетикалық
өнімділік көрсеткіштерін
анықтаудың маңызы зор.

Сондықтан, өсімдіктің
фотосинтетикалық әрекетін
жоғарылату жағдайларын зерттеу
осы заманғы өсімдік
шаруашылығының негізгі
міндеттерінің бірі болып
табылады.

Осыған байланысты
2010-2013 жылдар аралығында
күздік бидайды астық бағытында
өсірудің жүйек үстіне себу
технологиясын жасау бойынша
кешенді зерттеу Оңтүстік
Қазақстан облысындағы Тассай
тәжірибе алқабының
экспериментальдық танабында
жүргізілді.

Біздің зерттеу
жұмысымыздың мақсаттарының
бірі Оңтүстік Қазақстанның



суармалы жағдайында жүйек
үстіне себу технологиясы
қолданылған күздік бидай
өсімдігінің фотосинтетикалық
әрекетінің ерекшеліктерін және
алынатын өнімділік жағдайларын
зерттеу болды.

Зерттеу жұмысының негізгі
міндеттеріне дақылдың жапырақ
ауданын және құрғақ заттардың
жинақталу динамикасын анықтау,
фотосинтетикалық
мүмкіншіліктер мен өсімдіктің
таза фотосинтез өнімділігін
есептеу кірді. Бұл көрсеткіштерді
анықтау арқылы күздік бидай
өсімдігінің фотосинтетикалық
мүмкіншіліктері мен өнімнің
құрылымдық элементтері
арасындағы байланысты
сипаттайтын мәліметтер алуға
болады.

Зерттеудің жадығаттары
(материалдары) және әдістемесі

Зерттеу нысаны ретінде
Оңтүстік Қазақстан жағдайында
өсіруге рұқсат етілген күздік
бидайдың Стекловидная-24 сорты
алынды.

Тәжірибе танабының
топырағы күңгірт сұр,
гранулометриялық құрамына
байланысты ірі шаңды және ұсақ
құмды мөлшері көп болып келген
орташа саздақты. Топырақтың
аударылатын қабатындағы (0-30
см) қарашірік мөлшері 1,26%,
жылжымалы азот – 24,0-26,3 мг/кг,
фосфор 25,3 – 27,5 мг/кг,
алмаспалы калий 376 – 414 мг/кг
топырақта.

Тәжірибе мөлдектердің
ыдырау тәсілімен 4 реттік
қайталаулы етіп қойылды.

Бақылаулар, есептеулер және
талдаулар жалпы қабылданған
әдістемелерге сай жүргізілді [8].

Негізгі фотосинтетикалық
көрсеткіштерді анықтау күздік
бидайдың негізгі өсіп-даму
кезеңдерінде жүргізілді. Жапырақ
бетінің алаңын анықтау әрбір
шаршы ауданнан алынған 60
өсімдіктің ені мен ұзындығын
өлшеу арқылы зерттеудің барлық
нұсқаларынан өсімдіктің егін көгі
пайда болуы, түптену, түтікке
шығу, масақтану және дәннің
толық пісу кезеңдерінде
жүргізілді. Бір жапырақтың беткі
алаңы Аникеев-Кутузов ұсынған
формула бойынша есептелінді.

Құрғақ биомассаның өсу
динамикасы дақылдың түптену,
түтікке шығу, масақтану және
дәннің толық пісу кезеңдерінде
зерттеудің әрбір нұсқаларынан екі
аралас қайталаулардан 100
өсімдікті талдау арқылы
анықталды.

Жапырақ бетінің
фотосинтетикалық мүмкіншілігі
А.А.Ничипорович әдістемесі
бойынша есептелінді.

Фотосинтездің таза
өнімділігі тәулігіне 1 м2 жердегі
жапырақ бетінің алаңы
қаншалықты мөлшерде барынша
көп құрғақ заттар жинақтауын
сипаттайды. Фотосинтездің таза
өнімділігі Кидд, Вест және Бригс
ұсынған формула бойынша
есептеленді.

Күздік бидайдың
биологиялық өнімділігі әрбір
нұсқадан төрт қайталама жердің
бір шаршы алаңынан бау орып
алып анықталынды.



Зерттеу нәтижелерін
математикалық өңдеу
Б.А.Доспеховтың корреляция
және дисперсиялық талдау
әдісімен анықталып, есептеулер
жүргізілді

Ғылыми зерттеу
жұмыстарының негізгі
нәтижелері

Күздік бидайдың жапырақ
бетінің алаңын түзу динамикасы
бойынша зерттеуімізде дақылға
қолданылған өсіру
технологиясына байланысты
өсіп-даму кезеңінің басында бұл
көрсеткіш 1,7 мың м2/га-дан 2,8
мың м2/га аралығында
ауытқитындығын көрсетті.

Түптену кезеңінен бастап
өсімдіктің жапырақ бетінің алаңы
қарқынды түрде артады да өзінің
максималды шегіне масақтану
кезеңінің соңында жетеді
(36,3-48,5 тыс.м2/га).

Күздік бидайдың кейінгі
өсіп-даму кезеңдерінде жапырақ
бетінің алаңының дамуы алдымен
төменгі, содан соң ортаңғы және
жоғарғы жапырақтарының өлуіне
байланысты төмендей бастады.
Жапырақ бетінің алаңының азаюы
ассимилянттардың өнім түзуші
мүшелерге ағуына байланысты.

Зерттеу жүргізілген
жылдардағы біздің тәжірибемізде
ең көп жапырақ бетінің алаңы
дәстүрлі өсіру технологиясымен
салыстырғанда күздік бидайды

жүйек үстіне себу
технологиясында байқалды.

Масақтану кезеңінде
дәстүрлі технология бойынша
өсірілген нұсқадағы күздік
бидайдың жапырақ бетінің алаңы
жүйек үстіне себу
технологиясымен салыстырғанда
7,7 мың м2/га –ға аз болды.

Өсу және дамудың
кезеңдеріне байланысты жүйек
үстіне себу технологиясы
бойынша өсірілген нұсқадағы
күздік бидайдың жапырақ бетінің
алаңы дәстүрлі технологиямен
салыстырғанда 0,8-12,2 мың м2/га
артық болды (кесте 1).

Жапырақ бетінің алаңын
түзудің негізі болып
фотосинтетикалық әрекеттің
ұзақтығы саналады, ол өз кезегінде
фотосинтетикалық мүмкіншілікті
анықтайды.

Біздің жүргізген
есептеулеріміз бойынша күздік
бидайдың өсіп-даму кезеңдері
бойынша фотосинтетикалық
мүмкіншіліктің арту динамикасы
ассимиляциялық ауданның даму
динамикасына сәйкес келеді.
Күздік бидай өсімдігінің
фотосинтетикалық
мүмкіншілігінің ең жоғары
көрсеткіші зерттеудің жүйек
үстіне себу технологиясы
нұсқасында - 58-292 мың м2/га
тәулік байқалды.

Кесте 1. Күздік бидайдың фотосинтетикалық әрекетінің негізгі
көрсеткіштері, орташа 2010-2013 жылдары

Көрсеткіштер Фаза аралық кезеңдер



түптену-
түтікке
шығу

түтікке
шығу-мас

ақтану

масақтану
- сүттене

пісу

түптену
- сүттене

пісу
Дәстүрлі технология

Жапырақ бетінің алаңы, мың м2/га 15,3 36,3 32,4 13,8
Фотосинтетикалық мүмкіншілік,
мың м2/га тәулік 302 680 513 1495

Фотосинтездің таза өнімділігі, г/м2

тәулік 3,2 8,4 4,2 5,8

Құрғақ заттардың жинақталу
динамикасы, г/м2 143 483 275 901

Жүйек үстіне себу технологиясы
Жапырақ бетінің алаңы, мың м2/га 17,4 48,5 40,1 14,6
Фотосинтетикалық мүмкіншілік,
мың м2/га тәулік 360 819 608 1787

Фотосинтездің таза өнімділігі, г/м2

тәулік 2,7 9,5 6,7 7,1

Құрғақ заттардың жинақталу
динамикасы, г/м2 234 603 448 1285

Зерттеулеріміздің
барысында фотосинтездің таза
өнімділігі дақылдың  өсіп-даму
кезеңінде барынша жоғары
болатындығы анықталынды; олар,
біріншісі, түтікке шығу-масақтану
кезеңдерінде және екіншісі
сүттене пісу кезеңінде.

1-кесте мәліметтері
көрсеткендей, жүйек үстіне себу
технологиясымен өсірілген
зерттеу нұсқасындағы күздік
бидайдың фотосинтезінің таза
өнімділігі дәстүрлі технология
бойынша өсірілген нұсқаға
қарағанда 1,1-1,3 г/м2 артық
болды.

Жүргізілген есептеулер мен
оларды талдау нәтижелері
бойынша, дақылдың өсіру
технологиясы өсімдіктің
фотосинтез өнімділігінің денгейін
өзгертетін күшті құрал бола алады
және ылғал басты жеткіліксіз

ықпал бола алмайтын суармалы
жерлерде өнімділік үрдісін
басқаруда айтарлықтай роль
атқарады.

Күздік бидайды өсіруде
қолданылған әртүрлі
технологияларға байланысты
дақылдың өнімділік түзу
ерекшеліктерін анықтауда
өсімдікте түзілетін абсолютті
құрғақ заттардың жинақталу
динамикасын зерттеудің үлкен
маңызы бар.

Біздің бақылауларымыз
бойынша күздік бидай өсімдігінің
абсолютті құрғақ заттар
жинақтауы түтікке
шығу-масақтану кезеңдері
аралығында белсенді түрде жүре
отырып, дәннің сүттене пісу
кезеңінде барынша жоғары
денгейге жетті. Бұл көрсеткіштің
денгейі дәннің толық пісу
кезеңінде біршама төмендеді.



Мұндай өзгеріс тыныс алу үшін
пластикалық заттардың
шығындалуымен және
жапырақтардың біраз бөлігінің
жоғалуымен байланысты.

Күздік бидай өсімдігіндегі
құрғақ заттар салмағының
жинақталу динамикасы
айтарлықтай денгейде бұл
дақылды өсіру жағдайларына
тәуелді болып келеді. Зерттеу
жылдарында орташа есеппен
түптену-сүттене пісу кезеңдері
аралығында өсімдіктің құрғақ
заттары жүйек үстіне себу
технологиясымен өсірілген
зерттеу нұсқасында дәстүрлі өсіру
технологиясымен салыстырғанда
384 г/м2 артық болды.

Қолданылған қор үнемдеуші
технологияға байланысты құрғақ
заттардың артуы түптену-түтікке
шығу кезеңдері аралығында
104-157 г/м2, түтікке
шығу-масақтану кезеңдері
аралығында -136-181 г/м2,
масақтану – сүттене пісу кезеңдері
аралығында 195-314 г/м2 құрады.

Күздік бидай өсімдігінің
фотосинтетикалық
мүмкіншіліктері мен өнім деңгейі
арасында тығыз байланыс
болатындығы біздің зерттеу
жұмысымызда анықталынды және
ол дақылды өсіруге қолданылған
технология түріне тәуелді болып
келеді.

Өнімнің құрылымдық
элементтерін талдау нәтижелері,

жүйек үстіне себу технологиясына
қарағанда дәстүрлі технологиямен
өсірілген танаптан алынған өнімді
сабақтар негізінен ұсақ дамуы
нашар сабақтардан
құралатындығын көрсетті (2-
кесте).

2- кесте мәліметтері
бойынша, орташа 4 жылғы
зерттеулерде дәстүрлі
технологиямен өсірілген танапта
масақтары ұсақ сабақтар саны 1
шаршы алаңда 64 дана немесе
жалпы өнімді сабақтар санына
шаққанда 19,8 % құрады, ал жүйек
үстіне себу технологиясында олар
9 дана/м2 немесе 4,3 % болды.

Тәжірибе барысында ең көп
өнімді сабақтар сан дәстүрлі өсіру
технологиясы қолданылған
зерттеу нұсқасында 323,1 дана/м2

құрады, бірақ мұнда масақтардағы
дән саны (35,7 дан), бір сабақтан
алынған дән массасы (1,13г) және
1000 дәннің массасы (31,65 г)
салыстырмалы түрде алғанда өте
аз болғандығын атап өту қажет.

Өнімділік элементтерінің
барынша көп көрсеткіштері жүйек
үстіне себу технологиясы
қолданылған зерттеу нұсқасында
байқалды, мұнда, орта есеппен
өнімді түптену коэффициенті 1,71,
масақтағы дән саны 44,95 дана,
олардың массасы 1,98 г және 1000
дәннің массасы 44,05 г болды.

Кесте 2. Өсіру технологиясы тәсілдерінің күздік бидай өнімінің
құрылымына әсері, орташа 2010-2013 жылдары

Өнім құрылымы Өсіру тәсілі
Дәстүрлі Жүйек үстіне себу



технология технологиясы
Өнімді түптену коэффициенті 1,08 1,71
Өнімді сабақ, дана/м2 , барлығы 323,1 210,75
оның ішінде, дамуы нашар масақтар 64 9
Масақтағы дән саны, дана 35,7 44,95
1000 дәннің массасы, г 31,65 44,05
Бір масақтан алынған дән массасы, г 1,13 1,98
Дән өнімі, ц/га 36,51 41,72

Өнімді сабақ жиілігінің
өсіру технологиясына байланысты
анықтау мақсатында жүргізілген
корреляциялық талдау мәліметтері
нақты анық өнімді сабақ жиілігінің
артуына (η = 0,64 ±0,3-ден
0,86±0,17 дейін) ықпал ететіндігін
көрсетті. Ал, масақтары әлсіз
дамыған сабақтар саны әлсіз
көрреляциялық байланыста болды
(η = от 0,46±0,31 до 0,55±0,32).
Айта кету керек, жүйек үстіне себу
технологиясы қолданылған
зерттеу нұсқасындағы әлсіз
дамыған сабақтар санының үш
жағдайында корреляциялық
байланыстың жеткіліксіз деңгейде
болды. Сәйкесінше, жүйек үстіне
себу технологиясында
қалыптасқан масақтарда
айтарлықтай жоғары мөлшерде
массасы болатын дән саны көп
пайда болды.

Дақылды өсірудің әртүрлі
технологиясы мен 1000 дәннің
массасы арасындағы кейбір
комбинацияларда байланыс
жеткілікті дәрежеде жоғары болды
η = от 0,81 ± 0,21 (2013) және 0,74
±0,21 (2010), бұл дәстүрлі
технологиядағы өнімінің
құрылымдық элементтерін
төмендету мүмкіншілігінің
жоғары болғандығын айқындайды.

2010-2013 жылдар
аралығында жүргізілген
зерттеулер нәтижесі көрсеткендей
ең жоғары астық өнімі жүйек
үстіне себу технологиясында
қалыптасты (3- кесте).

Күздік бидай өнімділігі
қолданылған өсіру
технологиясына байланысты
өзгеретіндігін зерттеуімізде айқын
көрінді. Мысалы, дәстүрлі өсіру
технологиясында зерттеу
жылдарындағы орташа өнімділік
36,51 ц/га құраса, жүйек үстіне
себу технологиясы қолданылған
зерттеу нұсқасында өнімділік
деңгейі орташа 41,72 ц/га болды,
яғни бұл өнімділік алғашқы
зерттеу нұсқасына қарағанда 5,21
ц/га артық болды. Бұл өзгерісті
жүйек үстіне себу
технологиясымен өсірілген
дақылдың бүкіл өсіп-даму
кезеңінде және өнім түзу
барысында Оңтүстік
Қазақстанның топырақ –
климаттық жағдайына бейім бола
отырып, оңтайлы жағдай
туындауына байланысты
өсімдіктің фотосинтетикалық
мүмкіншілігі барынша жұмыс
атқарып, нәтижесінде түзілген
өнімнің құрылымдық
элементтерінің ең жоғары



деңгейде болуымен түсіндіруге
болады.

Кесте 3. Әртүрлі өсіру технологияларына байланысты күздік бидай
өнімділігі

Өсіру тәсілі
Өнімділік, ц/га Бақылаудан

ауытқуы ±2010 2011 2012 2013 Орташа 4
жылғы

Дәстүрлі
технология 35,8 40,1 33,1 37,04 36,51 -

Жүйек үстіне себу
технологиясы 39,6 47,4 37,18 42,7 41,72 +5,21

Ескерту: P% = 1,46; ЕМА05 (тәжірибе) = 1,8 ц

Ең жоғары өнім жүйек
үстіне себу технологиясымен
өсірілген зерттеу нұсқасында 2011
жылы 47,4 ц/га алынды, мұнда
өсіру технологиясы мен астық
өнімінің арасында тығыз
корреляциялық байланыс (η = от
0,65±0,13) болды. Зерттеу
жүргізілген 2012 жылы (η = от
0,75±0,27) және 2013 жылдары (η =
от 0,54±0,14)  да анық
корреляциялық байланыс
байқалды, бұл суармалы жағдайда
күздік бидайды жүйек үстіне себу
технологиясын қолданудың
тиімділігі жоғары болатындығын
нақтылайды.

Қорытындылар
1. Суармалы жағдайда

күздік бидайды жүйек үстіне себу
технологиясы дәстүрлі
технологияға қарағанда
ассимиляциялық аппараттың
күшті дамуына ықпал ете отырып,
егістіктің фотосинтетикалық
әрекетін арттырады және
айтарлықтай мол өнім
қалыптастыруды іске асырады.

2. Оңтүстік Қазақстанның
суармалы жағдайында жүйек
үстіне себу технологиясымен

өсірілген күздік бидайдың
фотосинтетикалық мүмкіншілігі
дәстүрлі технология қолданылған
зерттеу нұсқасына қарағанда
тәулігіне 58-292 мың м2-қа ,
фотосинтездің таза өнімділігі
тәулігіне 0,5-1,3 г/м2 -қа артық
болды, нәтижесінде құрғақ
заттардың жинақталуы 142,6 %-ға
өсті.

3. Күздік бидай өсімдігінің
фотосинтетикалық
мүмкіншіліктері мен өнім деңгейі
арасында тығыз байланыс бола
отырып, дақыл өнімінің
құрылымдық элементтері жүйек
үстіне себу технологиясын
дәстүрлі технологиямен
салыстырғанда біршама жоғары
қалыптасты, мұнда, өнімді
түптену коэффициенті 0,63
бірлікке, масақтағы дән саны 9,25
данаға, олардың массасы 0,85 г-ға
және 1000 дәннің массасы 12,4 г-ға
артық болды.

4. Жүйек үстіне себу
технологиясымен өсірілген күздік
бидайдың бүкіл өсіп-даму
кезеңінде және өнім түзу
барысында оңтайлы жағдай
туындауына байланысты дәстүрлі



өсіру технологиясына қарағанда
орташа 4 жылғы зерттеулерде

қосымша 5,21 ц/га немесе 12,5
пайызға артық өнім жиналды.

Резюме

В статье приведены данные по влиянию различных технологий
возделывания на элементы фотосинтетической деятельности посевов и
структуру урожая озимой пшеницы. Установлено, что при гребневой
технологии возделывания растения развивают мощный ассимиляционный
аппарат до 48,5 тыс.м2/га и накапливают сухое вещество до 1285 г/м2 в
межфазный период «кущение-молочная спелость». Возделывание озимой
пшеницы по гребневой технологии в орошаемых условиях Южного
Казахстана способствовало увеличению урожайности зерна на 12,5% в
сравнении с традиционными технологиями возделывания.



Summary
The article presents influence of different information technologies of

cultivation on the elements of the photosynthetic activity of crops and the
structure of of winter wheat yield. It has been established that, at raised bed of
technology of cultivation plants develop strong assimilation apparatus to 48.5
thousand m2 / ha of dry substance and accumulate up to 1285 g / m2 in the
interphase period "tillering- milk ripeness." Winter wheat cultivation on raised
bed of technology in irrigated conditions in South Kazakhstan has increased by
12.5% in grain yield compared with traditional technologies of cultivation.


